
     A-čoahkkinprotokolla 
         RiddoDuottarMuseat 
 
RDM stivračoahkkin 25.10.19, telefovdnačoahkkin 
 
Čoahkkin dollui dii.10:00-12:00 
 
Čoahkkinoasseváldit: 
Johan Vasara  Stivrajođiheaddji 
Hilde Skanke  Nubbinjođiheaddjin  
Sten Magnar Nikodemussen Stivraláhttu 
Marianne Balto  Stivralahttu 
Svein Atle Somby  Stivralahttu 
Olaug Larsson  Stivralahttu   
Elle Bals   Bargiidovddasteaddji    
Anne May Olli  Čálli 
Magne Svineng  Čilgii ášši 27-2019  
 
Ii čoahkkimis: 
Ann Britt Eira Sara  Stivralahttu 
 
Áššenr. Ášši 
 
21-2019 Sisagohččuma ja áššelisttu dohkkeheapmi 
  

Sisagohččun ja áššelisttu dohkkehuvvui ovttajienalaččat, rievdademiin ahte ášši 24 
meannuduvvo ovdal ášši 23. Dasa lassin loktejuvvui diehtojuohkinášši vejolašduttus 27 
áššiin. 

  
22-2019 Válljet guokte olbmo vuolláičállit protokolla 
  

Svein Atle Somby ja Marianne Balto válljejuvvuiga ovttajienalaččat vuolláičállit protokolla. 
 
 
1.  DIEHTOJUOHKINÁŠŠIT 
   
 
23-2019 Diehtojuohkimat / Orienteringer 

- Rehketdoallu dán rádjai. 
Mearrádus: vuhtiiváldui 
 

 
 
2. ČUOVVOLANÁŠŠIT / OPPFØLGINGSSAKER 
  
 Eai leat áššit Ingen saker  

3. MEARRÁDUSÁŠŠIT  
 
Ášši 24-2019 Konstitueren 
 
Ođđa ovddasteaddjit 
 
Ođđa láhttu maid sámediggi nammadii 
-Johan Vasara, Stivrajođiheaddji  
Várreláhttu: Liv Elin Wilhelmsen 
 
Ođđa láhttu maid SVD eaiggátvuođđudus nammadii 
-Olaug Larsson 
Várreláhttu: Eilif Norvang 
 
Eará konstituerejuvvon láhtut 17.12.18 
 
- Marianne Balto (Samediggi) 
Varreláhttu: Stine Marie Høgden 
 
-Sten Magnar Nikodemussen (KSM) 
Várreláhttu: Ingar Elling Eira 
 
- Ann Britt Eira Sara (KTK) 
Várreláhttu: Ellen J Sara Eira 
 
- Hilde Skanke (PM), nestleder 
Várreláhttu: Olaf Andersen 
 
- Ordfører Svein Atle Somby (KK) 
Várreláhttu: Sissel Gaup 
 
Láhttu maid bargit leat válljen bargiid gaskas 
- Ellen J Bals 
Várreláhttu: Terje H Joks 
 
 
3) Mearrádus: ovttajienalaččat konstituerejuvvon  
      
 
Ášši 25-2019 Dáhkádusat 
 
 

1) Dokumeanttat: 

- Tilbud på forsikringsmegling 

 

2) Áššečielggadeapmi: 

      Lea dehálaš geahčadit RDMa dáhkádusaid, leatgo dat nohkka buorit?   

3) Mearrádus: RDM oastá fálaldaga Nordmegling Asas dáhkádus geahčadeapmái. Ovttajienalaččat 

dohkkehuvvon  
Ášši 26-2019 Bušeahttaheiveheapmi 

 
1) Dokumeanttat: 
- Áigodatrehketdoallu ođđajm.-čakčamá  

 
2) Áššečielggadeapmi: 

 
RDMas lea badjebáza áigodatrehketdoalus dán rádjai ja meroštallá olles jáhkkái leat birrasiid 1,2 
millijovnna ruvnna. Badjebáza boahtá das go leat guoros virggit leamaš vuosttaš jahkebeali. Dasa lassin 
leat museat dinen veahá eambbo, seammás go muhtin barggut eai leat vel čađahuvvon. Dan vuođul go 
badjebáza lea bálkkáid dihte, de lea dárbu sirdit ruđa doaibmarámmii. Dat attašii museaide vejolašvuođa 
oastit ja investeret dárbbuid mielde, mii muđui ii livčče vejolaš. 
Go leat leamaš guoros virggit de lea bargonoađđi bargiin dagahan ahte bargit leat bargan badjeláiggi ja 
ožžon ollu liigediimuid. Museain lea vierrun leamaš addit friddja diimmus diibmui liigediimmuin, muhto 
dát dilli lea dagahan nu ollu barggu ja liigediimmuid muhtimiidda. Dat lea eambbo ávkkálaš máksit daid 
liigediimmuid ovddas dan sadjái go váldit friddja. Administrašuvdna háliida dan dihte máksit diimmuid 
ovddas vai bargit eai dárbbaš buot liigediimmuid ovddas friddja váldit. Gollomeroštallan lea 200 000,- 
ruvnno.  
Báikkálaš bálkášiehtadallamat maid galget čađahuvvot. RDMa láve čađahit dáid skápmamánus ja dat 
máksojuvvo juovlamánus. Sii geat ožžot bálkálasáhusa, ožžot lasáhusa 1.8 rájes ja ovddas máksot 
jahkásaččat. Báikkálaš bálkášiehtadallamiidda galggalii biddjot oktiibuot 80 000,- ruvnna. Mis lea dárbu 
bálkáhit liigeveahki iešguđet lágan bargguide, dan sáhttet juohke musea dahkat 
skápmamánu/juovlamánu, sullii 10 000,- ruvdno museai= 50 000,- ruvdno. Dan sáhttet atnit museaid 
doallat rabas juovllaid ja addit barggu nuoraide geat skuvlla vázzet.  
 
Administrašuvdna evttoha dan dihte ahte mii doallat 300 000,- bálkárámmain.  
 
Administrašuvdna lea geahčadan museaid cealkámušaid ja evttoha čuovvovaš vuoruhemiid; 
Badjebáza 870 000,- ruvdno manná gávppašeapmái administrašuvnna vuoruhemiide; 
 

1. 2017 bissehe dáidda oastima ja sisaoastinkomitea ruhta manai dáiddamagasiinna doaimmaide. 
Dát jahki lei maid dat jahki goas sámi dáiddárat bures čalmmustahttojuvvoje nationálalaččat ja 
internationálalaččat, omd. Dokumenta 14. Dáiddamagasiinnas eai leat dáidagat mat ovddastit 
jagi 2017ii. Dat dáidda lea dehálaš dáiddahistorjjá ovddasteaddjin čoakkáldagas. 
Gollomeroštallan 150 000,- ruvnno.  

2. RDMa lea ožžon fálaldaga oastit priváhta dáiddačoakkáldaga. Čoakkáldagas leat máŋga bivnnuhit 
buktaga mat livčče ollistahttán dáiddačoakkáldaga. Gollomeroštallan 85 000,- ruvnno. 

3. Gálvobiila. Lea dárbu biilla geavahit. Stivra berre árvvoštallat mii lea buoret RDMii, leaset vai 
oastit, muhto lea dárbu nuppi biilii. Gollomeroštallan mva haga jus oastá lea 420 000,- ruvnno. 
Jus leaset de eat olát badjebáhcaga unnidit, go rehkegat bohtet mánnosaččat. Rehketdoalli 
geahččá biilaoastima geahpádusaid revisoriin. Bidjat fálaldaga Harilas, Alta motoras, Brage 
Finansas mildosiin ja viežžat sprinttariidda haddelisttuid.  

4. Investeremis lea báhcán 215 000,- ruvdna. Vuoruheamit: 50 000,- ruvnno lonuhit billahuvvan 
osiid SVDa buollinalárpmas, 30 000,- ruvnno AVP Pro projektorii SVDii, dáidda 
konserverenreaidduide 30 000,- ruvnno, ođđa sahá- ja ruskanjamman reaiddut divohahkii 

30 000,- ruvnno. Iešguđetlágan reaiddut Porsáŋggu museai 20 000,- ruvnno, oastit gássaid ja 
eará reaidduid čoakkáldat sirdimii Porsáŋggus 20 000,- ruvnno. Iešguđetlágan reaiddut 
Jáhkovutnii 30 000,- ruvnno. 

 
Dát addá mearrádusevttohusa: 
 
Stivra sirdá 576 276,- bálkárámmas doaibmarámmii 2019. Dasa lasiin lea iežamet dinen lassánan 
238 969,- ruvnnain. 
RDM bušeahttarámmat 2019: 
Bálkárámma  kr. 7 696 885,- 
Doaibmarámma kr. 6 748 061,- 
Oktiibuot  2019 kr 14 444 946,-  
 
 

3) Mearrádus: 
Mii doallat badjebáhcagis 330 000,- ruvnno máksit badjeláiggit ja bálkášiehtadallamiidda ja 
sirdit 576 276 ,- ruvnno doaimmaide.  
 
RDM bušeahttarámmat  2019: 
Bálkárámma kr. 7 696 885,- 
Doaibmarámma kr. 6 748 061,- 
Oktiibuot 2019 kr 14 444 946,- 

 
Mii guoská RDMa biiladárbui, de sáddet ášši ruovttoluotta administrašuvdnii vai čielggada 
goluid ja dárbbuid.  

 
235 000,- ruvdno biddjo oastit dáidaga buhtadussan 2017ii oastinbiisejubmái. 

 
 
 
4. DIGAŠTALLANÁŠŠIT/ DISKUSJONSSAKER 
 
 Eai leat áššit Ingen saker 
 
 
5. ČOAHKKÁIGEASSU / OPPSUMMERING  
 
Ášši 27-2019 Muđui 
   
Vejolašdutkkus 
 

1) Dokumeanttat: 
- Statsbygga vejolašdutkosa raportta /Mulighetsstudie rapport v/Statsbygg 
- Magne Svineng Sámedikkis muitala njálmmálaččat proseassaid birra / Muntlig orientering om 

prosessen fra Magne Svineng, sametinget 
 

2) Áššečielggadeapmi: 

Statsbygga lea čađahan vejolašdutkosa boahtteáiggi dáiddamusea ja Sámiid vuorká-dávvirat Kárášjogas. 
Dutkkus guorahallá ođđa vistti divodeami ja stuorideami dálá visttiid ektui, ja iešguđetlágan 
vejolašvuođaid bidjat dáid ásahusaid ovtta dáhki vuollai. 
RDMa museain lea servvodatrolla mii lea konkretiserejuvvon golmma servvodatmihtuin guorahallamis. 
Guorahallan lea veahkehan čalmmustahttit Sámiid Vuorká-Dávviriid ja dáiddamagasiinna hástalusaid 
dustet min servvodatrolla váilevaš areálaid ja heajos fasilitehtaid dihte. RDMa dárbu doaimmahit sámi 
museaid sámi perspektiivvas, sámi kultuvrra ja árbedieđuid vuođul maid čalmmustahttojuvvo 
guorahallamis. 
Guorahalamis leat vihtta vejolaš konseapta earet nullamolssaeavttu (otna dilli). Guorahallan čájeha ahte 
molssaeavttus 4.4.4 lea buorre mihttoolahus, mas dáidda ja kulturhistorjjá sáhttá viidát čájehit sámi 
perspektiivva vuođul. Dát molssaeaktu mielddisbuktá divvut ja stuoridit dálá vistti. Molssaeavttus 4.4.6 
lea hui buorre mihttoolahus dáidaga harrai, go dát lea huksejuvvon buriin ovttasbargguin Sámi 
dáiddaguovddážiin ja das lea maid buoremus mihttoolahus. Buot eará molssaeavttuin lea unnit 
mihttoolahus. 
Statsbygg lea dan dihte válljen areáladimensjoneret molssaeavttu 4.4.4, mii duššo guoská RDM 
doaimmaide. Statsbygga evttohus areálarámmii šaddá 6330 m2 BTA, mas 1800 m2 BTA lea divoduvvon 
dálá vistti. SDG dárbbut leat 450 m2  BTA, jus lea vejolaš bidjat ovtta dáhki vuollái boahtá dat lassin dan 
6330 m2  maid RDM doaimmat dárbbašit. Statsbygg ii leat čađahan golloestimerema mii livččii leamaš 
vuđoleappot árvvoštallan molssaeavttuid analysas. 
 
Mearrádusevttohus 
 
RDM doarju Statsbygga guorahallama. 
RDMa stivra atná molssaeavttu 4.4.4, mas lea vuolggasadji divvut ja viiddidit dálá vistti buorre 
molssaeaktun. Jus galgat ovtta dáhki vuollai SDGiin, lea 4.4.6 molssaeaktu buoremus. 
 
 

3) Mearrádus: 
 
RDM doarju Statsbygga guorahallama  
RDMa stivra atná molssaeavttu 4.4.4, mas lea vuolggasadji divvut ja viiddidit dálá vistti buorre 
molssaeaktun. Jus galgat ovtta dáhki vuollai SDGiin, lea 4.4.6 molssaeaktu buoremus. 
 
 
 
 
 

 
Referáhtta duođaštuvvo leat riekta: 
 
 
 
 
 
___________________                                      __________________  
Svein Atle Somby                         Marianne Balto   
Stivramiellahttu        Stivramiellahttu   


